ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   ՀՀ ֆինանսների նախարարություն

	20․11․2023թ․ 


	
	01/34-1/21952-2023

	
Նախարարության 1158 ծրագրի 11001 միջոցառման Գրասենյակային նյութեր և հագուստ 4261,  Հատուկ նպատակային այլ նյութեր 4269 հոդվածներից և 31001 միջոցառման Վարչական սարքավորումներ 5122   և   Նախագծահետազոտական ծախսեր 5134 հոդվածներից նվազեցվում է համապատասխանաբար 27,600.0 հազ. դրամ, 34,750.0 հազ. դրամ, 30,000.0 հազ. դրամ և 3,480.0 հազ. դրամ, սակայն բացահայտված չէ կատարվող նվազեցումների արդյունքում տվյալ կարիքները հետագայում բավարարելու անհրաժեշտություն լինելու է թե ոչ, իսկ լինելու դեպքում այն բավարարելու ֆինանսավորման աղբյուրները:
	Ընդունվել է ի գիտություն։ Նախագծով ներկայացված կարգավորումները վերաբերում են առավել հրատապ հիմնախնդիրների լուծմանը։

	Ինչ վերաբերում է Նախարարության ոստիկանության պարեկային ծառայության ջրային պարեկության ստորաբաժանումների համար Գեղարքունիքի մարզում, Սևանա լճի մերձափնյա հատվածներում 15,200.0 հազ. դրամ միավորի գնով թվով 4 շարժական տնակների պատրաստման և տեղադրման նպատակով 1158 ծրագրի 31001 միջոցառման Շենքերի և շինությունների ձեռք բերում 5111 հոդվածին 60.8 մլն դրամ ուղղելուն, ապա հայտնում ենք, որ անհրաժեշտ է ներկայացնել տեղեկատվություն՝ ըստ մարզերի ներդրված և նոր ներդրվող պարեկային ծառայության գծով նախատեսված ֆինանսական միջոցների շրջանակներում փաստացի կատարված և իրականացման ենթակա ծախսերի, ինչպես նաև դեռևս առկա խնդիրների և դրանց լուծման համար անհրաժեշտ ծախսերի ֆինանսական գնահատականի վերաբերյալ, ինչը թույլ կտա ապագայում կառավարելի դարձնել ֆինանսական ռիսկերը և առավել արդյունավետ բաշխել հանրային ռեսուրսները:
	Ընդունվել է ի գիտություն։ Հաշվի առնելով պարեկային ծառայության փուլային բնույթը՝ ջրային պարեկային ծառայության գործարկման ժամկետները, պարեկային ծառայությանը հատկացված և հատկացվող ֆինանսական միջոցները նախատեսված են եղել նաև նախորդ տարիների բյուջետային հատկացումների շրջանակներում։ Ուստի համապատասխան տեղեկատվության ամբողջական ներկայացումը հնարավոր չէ։

	Նախագծով առաջարկվում է Կոտայքի մարզի Գետարգել գյուղի «Ռուս-Հայկական մարդասիրական արձագանքման կենտրոն» ՄՈԱԿ-ի տարածքում բազմաֆունկցիոնալ անգարատիպ վարժահամալիրի կառուցման նպատակով լրացուցիչ հատկացնել 33,920.0 հազար դրամ, որից  19,800.0 հազար դրամը՝ շինարարական ծառայությունները նախատեսվածից ավելի բարձր արժեքով ձեռք բերելու, իսկ 14,100.1 հազար դրամը՝ նախագծա-նախահաշվային աշխատանքների փաթեթում չներառված արտաքին կոմունիկացիոն հանգույցների, մասնավորապես՝ արտաքին կոյուղատարի, ջրագծի, գազատարի, էլեկտրասնուցման համակարգերի և որոշակի այլ ծախսերի համար:  Այդ կապակցությամբ հարկ ենք համարում նշել, որ շինարարական ծառայությունները նախատեսվածից ավելի բարձր արժեքով ձեռք բերելու հանգամանքով պայմանավորված ՀՀ կառավարության 29.06.2023թ. թիվ 1075-Ն որոշմամբ արդեն իսկ ՀՀ արտակարգ իրավիճակների նախարարությանը հատկացվել է 19,787.9 հազար դրամ:  Ինչ վերաբերում է նախագծա-նախահաշվային աշխատանքների փաթեթում չընդգրկված ծախսերի ֆինանսավորման համար լրացուցիչ անհրաժեշտ գումարին, ապա անհասկանալի է հատկացված 532,954.0 հազար դրամ գումարի դիմաց փաստացի 203,499.6 հազար դրամ կատարողականի պարագայում դրա անհրաժեշտությունը և հրատապությունը:
	Ընդունվել է մասամբ։Նախագծով վերաբաշխվող գումրի չափից հանվել է ՀՀ կառավարության 29.06.2023թ. թիվ 1075-Ն որոշմամբ արդեն իսկ ՀՀ արտակարգ իրավիճակների նախարարությանը հատկացված է 19,787.9 հազար դրամը:  
  Ինչ վերաբերում է հատկացված 532,954.0 հազար դրամ գումարի փաստացի ծախսմանը (ըստ դիտարկման՝ կատարողականը կազմում է ևս 268,000․0 հազար դրամ), ապա հայտնում ենք, որ 268,000․0 հազար դրամի դիմաց փաստացի կատարված աշխատանքների վերաբերյալ տեղեկատվությունը (կատարողականների վերաբերյալ փաստաթղթերը) գտնվում են ամփոփման փուլում։

	Հաշվի առնելով հանրային իշխանության մարմիններին ուղղված ՀՀ վարչապետի 29.06.2023թ. հանձնարարականը՝ ծախսային ծրագրերում վերաբաշխումները միայն խիստ անհրաժեշտության դեպքում իրականացնելու վերաբերյալ, հայտնում ենք, որ անհրաժեշտ է զերծ մնալ  2023 թվականի ընթացքում բյուջեով չնախատեսված ծախսերի իրականացման և ընթացիկ գործունեության արդյունքում չօգտագործված միջոցներն ուղղել ՀՀ կառավարության պահուստային ֆոնդ՝ առկա մարտահրավերների և առաջնահերթությունների ֆինանսավորման նպատակով: 
	Ընդունվել է ի գիտություն։ Նախագծով ներկայացված կարգավորումները վերաբերում են առավել հրատապ հիմնախնդիրների լուծմանը։

	Միաժամանակ հայտնում ենք, որ առաջարկվող վերաբաշխումները կարող են հանգեցնել «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասի 3-րդ պարբերության համաձայն, տվյալ տարվա պետական բյուջեի մասին օրենքով սահմանված ինչպես ծրագրերի, այնպես էլ ծրագրերի միջոցառումների միջև` դրանց գծով օրենքով հաստատված հատկացումների  վերաբաշխման 3% շեմի գերազանցմանը, ուստի ներկա փուլում ծրագրերի ու միջոցառումների միջև վերաբաշխումներ իրականացվել չեն կարող: Նշված իրողությունը հաշվի առնելով, ՀՀ ֆինանսների նախարարության կողմից մշակվել և շրջանառության մեջ է դրվել համապատասխան սահմանաչափը ավելացնելու վերաբերյալ օրենսդրական փոփոխություն, որի ընդունումից հետո միայն հնարավոր կլինի անդրադառնալ վերաբաշխումների հարցին: 
	Ընդունվել է ի գիտություն։

	Անդրադառնալով Նախագծի տեխնիկական մասին՝ հայտնում ենք հետևյալը.

1. Նախագծի նախաբանից անհրաժեշտ է հանել «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասին կատարված հղումը, իսկ Նախագծի հավելվածներից՝ պահուստային ֆոնդին վերաբերող տողերը և համապատասխան ցուցանիշները:
	Ընդունվել են, կատարվել են համապատասխան փոփոխությունները։

	2. հավելված N 4-ից անհրաժեշտ է հանել իսկ նվազեցումները՝ փակագծերում» բառերը, իսկ հավելված N 5-ում՝ ավելացումները բերված են դրական նշանով» բառերն անհրաժեշտ է փոխարինել ավելացումները նշված են դրական նշանով»: 
	Ընդունվել են, կատարվել են համապատասխան փոփոխությունները։

	3. հանել հավելված N 7-ը:
	Ընդունվել է, կատարվել է համապաստախան փոփոխությունը։

	4. Նախագծին կից հիմնավորման համաձայն՝ նախատեսվում է 11.05.2023թ. Գոհարիկ» ՍՊԸ-ի հետ կնքված ՀԲՄԱՇՁԲ-ԱԻՆ-23/43 պայմանագրում կատարել 14,100.0 հազար դրամի աշխատանքների ծավալների ավելացում՝ պայմանագրի ընդհանուր գնի մինչև տաս տոկոսի չափով:

ՀՀ կառավարության 04.05.2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում:

Ելնելով վերոգրյալից՝ հայտնում ենք, որ եթե վերոնշյալ պայմանագրով նախատեսված աշխատանքների կատարման ժամկետները լրացել են, ապա անհրաժեշտ է Նախագծի 2-րդ կետում բացառություն սահմանել նաև ՀՀ կառավարության 04.05.2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետի 2-րդ նախադասության պահանջների նկատմամբ:
	Ընդունվել են, կատարվել են համապատասխան փոփոխությունները։

	5. Նախագծին կից հիմնավորման համաձայն՝ հավելված 6-ի գնումների պլանում Նախարարության 1158 ծրագրի 31001 միջոցառման շրջանակներում ներառված 38651200 «պրոյեկտորներ» ԳՄԱ կոդով գնման առարկայի ձեռք բերումը նախատեսվում է իրականացնել Գնումների մասին» ՀՀ օրենքի 23-րդ հոդվածի 1-ին կետի 4-րդ ենթակետի հիմքով մեկ անձից գնման ընթացակարգի կիրառմամբ, այնինչ հիշյալ գնման առարկայի գնման գինը ՀՀ կառավարության 13.04.2017թ. թիվ 390-Ն որոշմամբ հաստատված «Գնումների պլանի լրացման, հաստատման և հրապարակման» կարգի 2-րդ կետի 2-րդ ենթակետի համաձայն գերազանցում է գնումների բազային միավորը:

	Ընդունվել է, կատարվել է համապատասխան փոփոխությունը։

	6. Նախագծի հավելված 6-ում ներառված 1158 ծրագրի 31001 միջոցառման մեջ ներառված ապրանքների մասով դիրքորոշում կարող ենք հայտնել դրանց ձեռքբերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության պարագայում:


	Ընդունվել է, կատարվել են համապատաsխան փոփոխությունները։ <<32324900/514>> ԳՄԱ կոդով <<հեռուստացույց>> գնման առարկայի համար հայտարարված մրցույթում <<Օազիս Կոմպյուտերս>> ընկերությունը ճանաչվել է հաղթող և <<Գնումների մասին>> ՀՀ օրենքի 15-րդ հոդվածի 6-րդ մասի համաձայն կնքվել է պայմանագիր։



	7. Նախագծի 2-րդ կետի դ» պարբերությամբ նախատեսվում է թույլատրել պատվիրատուին Գոհարիկ» ՍՊԸ-ի նկատմամբ չկիրառել ՀԲՄԱՇՁԲ-ԱԻՆ-23/43 պայմանագրով սահմանված տույժերն և տուգանքները:

Նկատի ունենալով նաև, որ գնումների մասին օրենսդրության համաձայն պայմանագրի կառավարումն իրականացնում է պատվիրատուն, ուստի կապալառուի նկատմամբ տույժերի և տուգանքների հաշվարկման կամ չհաշվարկման հարցը պետք է որոշվի պատվիրատուի կողմից՝ հիմք ընդունելով պայմանագրով դրանց կիրառման համար նախատեսված պայմանները:

Ելնելով վերոգրյալից հայտնում ենք, որ անհրաժեշտ է խմբագրել Նախագիծը և, որպես ավելորդ դրույթ, հանել նախագծի 2-րդ կետի դ» պարբերությունը:
	Ընդունվել են, կատարվել են համապատասխան փոփոխությունները։


ՀՀ ՆԳՆ ոստիկանություն
